
КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

«Коми Республикаса войтырöс доръян да виччысьтöмторйысь видзан комитет йылысь» Коми Республикаса Правительстволöн 

2002 во май 21 лунся 60 №-а шуöмö 

вежсьöмъяс да содтöдъяс пыртöм йылысь

Коми Республикаса Правительство шуис:

1. Пыртны «Коми Республикаса войтырöс доръян да виччысьтöмторйысь видзан комитет йылысь» Коми Республикаса Правительстволöн 2002 во май 21 лунся 60 №-а шуöмö татшöм вежсьöмъяс да содтöдъяс:

1) 2 пункт гижны тадзи:

«2. Индыны Коми Республикаса войтырöс доръян да виччысь-

тöмтöмторйысь видзан комитет штатын  медуна уджалысь лыдсö 1710,5 морт, сы лыдын «Государствоöн веськöдлöм» 01 юкöд серти 54 морт да 1608 морт – 1304 юкöд серти.»;

2) содтыны шуöмö 3 да 4 татшöм выль пунктъяс:

«3. Радöвöй да юрнуöдысь йöз да Коми Республикаын Россияса

 ВЛМ ПВГСВ уджалысьяс лöсялöмöн лыддьыссьöны 2003 во октябр 1 лунсянь Коми Республикаса войтырöс доръян да виччысьтöмторйысь видзан комитетын служитысьясöн (уджалысьясöн). 

             Радöвöй да юрнуöдысь йöзлöн служитан пöрадокыс да условиеясыс, Пöжарысь видзчысян государственнöй службаса уджалысьяслысь удж котыртöмыс, налы уджысь мынтысьöмыс, кокньöдъяс да социальнöй гарантияяс сетöмыс вöчсьö Россия Федерацияса законодательство серти да Коми Республикаса законодательство серти.

4. Вöзйыны меставывса асвеськöдлан органъяслы нуöдны войтырöс дорйöм, виччысьтöмторйысь öлöдöм да найöс бырöдöм кузя могъяс решитöм вылö торйöн уполномочитöм органъяс 2004 во январ 1 лунсянь реорганизуйтöм да артмöдöм кузя котыртан мероприятиеяс.»;

3) Коми Республикаса войтырöс доръян да виччысьтöмторйысь видзан комитет йылысь положение, мый вынсьöдöма шуöмöн (содтöд), гижны содтöд серти.

Коми Республикаса Юралысь                                                 В. Торлопов

Сыктывкар

2003 вося ноябр 6 лун

241 №

Коми Республикаса Правительстволöн 

2003 во ноябр 6 лунся 241 №-а шуöм дорö

содтöд

«Вынсьöдöма

Коми Республикаса Правительстволöн

2002 во май 21 лунся 60 №-а шуöмöн

(содтöд)

Коми Республикаса войтырöс доръян да

 виччысьтöмторйысь видзан комитет йылысь 

положение

I. Панас

Коми Республикаса войтырöс доръян да виччысьтöмторйысь видзан комитет (водзö – Комитет) лоö органöн, кодöс торйöн уполномочитöма войтырöс доръян могъяс, виччысьтöмторйысь öлöдöм да найöс бырöдöм да пöжарысь видзчысьöм кузя могъяс збыльмöдöм могысь, уджалö кыдзи Коми Республикаса олöмö пöртысь власьт орган Коми Республика мутасын  войтырöс дорйöмын, виччысьтöмторйысь öлöдöмын да найöс бырöдöмын да пöжарысь видзчысьöмын öтувъя государственнöй политика олöмö пöртöм могысь.

2. Комитет аслас уджын мыджсьö Россия Федерацияса Оланподув, федеральнöй конституционнöй оланпасъяс, федеральнöй оланпасъяс да Россия Федерацияса мукöд нормативнöй правовöй акт, Россия Федерацияса войтыркостса праволöн ставлы öткодь принципъяс да нормаяс да войтыркостса сёрнитчöмъяс, Коми Республикаса Оланподув, Коми Республикаса оланпасъяс да мукöд нормативнöй правовöй акт, Россия Федерацияса войтырöс доръян, виччысьтöмторйысь видзан да неминучаысь лоöм колясъяс бырöдан министерстволöн (водзö – Россияса ВЛМ) нормативнöй правовöй актъяс, войтырöс доръян, виччысьтöмторъясысь öлöдан да неминучаясысь лоöм колясъяс бырöдан Рытыв-Войвыв регионкостса шöринлöн (водзö – РВРШ) начальниклöн приказъяс да тайö Положение вылö.

3. Комитет уджалö олöмö пöртысь власьт органъяслöн территориальнöй органъяскöд, Коми Республикаса государственнöй власьт органъяскöд, мукöд государственнöй органкöд, меставывса асвеськöдлан органъяскöд да организацияяскöд öтвылысь.

4. Аслас полномочиеясын Комитет веськöдлö Коми Республика мутасын дислоцируйтöм органъяслöн, кодъясöс торйöн уполномочитöма войтырöс доръян могъяс, виччысьтöмторйысь öлöдöм да виччысьтöмторъяс бырöдöм кузя могъяс збыльмöдöм вылö, Пöжарысь видзчысян государственнöй службаса юкöдувъяслöн (водзö – ПВГС) да корсян да мездан службаяслöн уджöн (водзö – веськöдлан органъяс да юкöдувъяс).

5. Войтырöс доръян, виччысьтöмторйысь öлöдан да виччысьтöмтор бырöдан комитетлöн уджöн веськöдлö Коми Республикаса Юралысь, а боевöй да мобилизационнöй дасьлунöн, надзорнöй уджöн, военнöй служба (служба) нуöдöмöн – Россияса ВЛМ.

6. Военнослужащöй, радöвöй да юрнуöдысь йöзлысь лыдсö, кодъяс нуöны военнöй службасö (службасö) Комитетын, индöны Россияса ВЛМ вынсьöдöм штат серти Коми Республикаса Юралыськöд сöгласуйтöмöн.

Медуна уджалысь лыдсö, кодъяс видзсьöны Коми Республикаса республиканскöй бюджет тшöт весьтö, вынсьöдö Коми Республикаса Правительство.

7. Комитет лоö юридическöй кывкутысьöн, сылöн эм аслас баланс, Россия Федерациялöн государственнöй канпаса роч кыв вылын аслас нима печать, банкса учреждениеясын рöштшöт да мукöд тшöт, мукöд печать, штамп, бланк.

8. Комитет сьöмнас могмöдсьö индан пöрадок серти Россия Федерацияса законодательство  да Коми Республикаса законодательство серти.

II. Комитетлöн медшöр могъяс

9. Комитетлöн медшöр могъяс:

1) пöртны олöмö Коми Республика мутасын гражданскöй оборонаын, йöзöс да мутас природнöй да техногеннöй сяма виччысьтöм лоöмторйысь дорйöмын (водзö – виччысьтöмторъяс), пöжарысь видзчысьöмын öтувъя государственнöй политика;

2) войтырöс дорйöмын, виччысьтöмторйысь öлöдöмын да виччысьтöмтор бырöдöмын да пöжарысь видзчысьöмын могъяс кузя отсавны кутны Комитетлысь боевöй дасьлун (лоны дасьöн), могмöдны гражданскöй оборонаöн да виччысьтöмторйöн веськöдлан органъяслысь выльысь артмöдан гражданскöй оборона войскаса соединениеяслысь, воинскöй часьтьяслысь  мобилизационнöй паськöдчöмсö;

3) индöм ногöн видзöдны войтырöс дорйöмын, виччысьтöмторйысь йöзöс да мутас видзöмын надзор да контроль, пöжарысь государственнöй надзор кузя (водзö – государственнöй надзор) лöсьöдöм корöмъяс олöмö пöртöм бöрся;

4) лöсьöдны да олöмö пöртны гражданскöй оборона котыртöм да нуöдöм,  виччысьтöмторйысь да пöжарысь йöзöс да мутас видзöм

кузя мероприятиеяс;

5) индöм ногöн веськöдлыны гражданскöй оборона, виччысьтöмторйысь öлöдöм да виччысьтöмторъяс бырöдöм да пöжарысь видзчысьöм юкöнын да координируйтны тайö юкöнъясын уджсö Коми Республикаса министерствояслысь да олöмö пöртысь власьт мукöд органлысь, меставывса асвеськöдлан органъяслысь да Коми Республика мутасын организацияяслысь;

6) котыртны виччысьтöмторйысь öлöдöм да виччысьтöмтор бырöдöм, а сiдзжö пöжаръяс кусöдöм да наысь öлöдöм кузя уджъяс;

7) индöм ногöн чукöртны да обработайтны гражданскöй оборонаын, виччысьтöмторйысь öлöдöмын да виччысьтöмтор бырöдöмын, пöжарысь видзчысьöмын юöр, а сiдзжö сiйö юöрнас вежласьны;

8) юрнуöдны веськöдлан органъясöн, юкöдувъясöн, могмöдны найöс ресурсöн.

III. Комитетлöн медшöр удж
10. Комитет сылы сетöм могъяс серти вöчö татшöм удж:

1) индöм пöрадок серти дасьтö Коми Республикаса Правительстволы гражданскöй оборонаын, виччысьтöмторйысь йöзöс да мутас дорйöмын, пöжарысь видзчысьöмын öтувъя государственнöй политикалысь подув лöсьöдöм кузя вöзйöмъяс, сетö лöсялана органъяслы да организацияяслы видлалöм вылö тайö юкöнъясын удж бурмöдöм кузя вöзйöмъяс;

2) видлалö да анализируйтö веськöдлан органъяслысь да юкöдувъяслысь уджсö медшöр туйвизьяс серти, примитö сiйöс бурмöдöм кузя мераяс;

3) индöм пöрадок серти дасьтö гражданскöй оборонаын, виччысьтöмторйысь öлöдöмын да виччысьтöмтор бырöдöмын, пöжарысь видзчысьöмын уджтасъяс;

         4) аслас полномочиеясын индö виччысьтöмторйысь öлöдан да сiйöс бырöдан öтувъя государственнöй системаысь территориальнöй подсистемаса вынъяслысь состав, иналö да могмöдö найöс (водзö – ВЛРС); 

5) индöм ногöн координируйтö уджсö аварийно-спасательнöй службаяслысь да формированиеяслысь, войтырöс доръян, пöжарысь видзан службаяслысь, а сiдзжö организацияяслысь, кодъяслöн эмöсь аварийно-спасательнöй уджъяс кузя уставнöй могъяс да кодъяс уджалöны Коми Республика мутасын; 

6) лöсьöдö индöм ногöн мобилизуйтан планируйтöмлысь документъяс да видзöдö на бöрся;

7) индöм ногöн  котыртö да/либö:

чукöртö да видзö техника да материально-техническöй средствояс; 

нуöдö гражданскöй оборона кузя мероприятиеяс, кытчö пырö  колана вынъяс да средствояс дасьтöм;

веськöдлö виччысьтöмторъяс бырöдöмöн да пöжаръяс кусöдöмöн, сы лыдын  ва вылын (Коми Республика мутасын);

лöсьöдö гражданскöй оборона интересъясын видзöдан да лабораторнöй контроль учреждениеяслöн удж бöрся, а сiдзжö прогнозируйтö виччысьтöмторъяс да пöжаръяс, юклö мутасъяс ыджыд риска объектъяс (öпаснöйöн лоны вермана объектъяс) серти;

нуöдö радиационнöй, химическöй да   неспецифическöй бактериологическöй (биологическöй) разведка;

кыскö гражданскöй оборонаса организацияяс, общественнöй öтувтчöмъяс да гражданскöй организацияяс виччысьтöмторйысь öлöдöм да сiйöс бырöдöм да пöжаръяс кусöдöм кузя мероприятиеяс нуöдöм вылö;

юöртö Коми Республикаса веськöдлан органъяслы да юкöдувъяслы, министерствояслы да олöмö пöртысь власьт мукöд органлы, меставывса асвеськöдлан органъяслы, а сiдзжö юöртö олысьяслы гражданскöй оборона система дасьлунöдз вайöдöм, виччысьтöмтор, пöжар артмöм (лоны вермöм) да таысь колясъяс бырöдöм йылысь, вöрöглöн грöзитчöм йылысь да уна йöзöс пасьвартан средствоясöн грöзитчöм йылысь;

уджалö да организационно-техническöя могмöдö учебно-методическöй (велöдчан) шöринъяс;

öтув уджалö аслас компетенцияын военнöй веськöдлан органъяскöд да право видзан органъяскöд гражданскöй оборонаын, виччысьтöмторйысь öлöдöмын да сiйöс бырöдöмын, пöжарысь видзчысьöмын могъяс збыльмöдiгöн;

лöсьöдö Коми Республикалысь гражданскöй обороналысь план да пыртö Коми Республикаса Юралысьлы сiйöс олöмö тырвыйö либö мыйтакö пöртöм йылысь вöзйöмъяс;

дасьтö, выльысь дасьтö (либö содтö тöдöмлунъяс) гражданскöй оборона, виччысьтöмторйысь йöзöс да мутасъяс дорйöм кузя Коми Республикаса олöмö пöртысь власьт органъясысь, меставывса асвеськöдлан органъясысь да организацияясысь чина йöзöс;

кутö йитöд общественносьткöд да йöзöс юöртан средствояскöд аслас компетенцияын;

нуöдö ыджыд риска объектъяс да олысьяслысь олöм доръян система объектъяс вылö документациялысь страховöй фонд лöсьöдöм, видзöм да сыöн вöдитчöм кузя удж да мероприятиеяс;

лöсьöдö пöжаръяслысь да виччысьтöмторъяслысь мониторинг да найöс прогнозируйтан территориальнöй подсистема артмöдöм кузя удж да мероприятиеяс;

правовöя да юöрöн могмöдö веськöдлан органъяслысь да юкöдувъяслысь удж;

лöсьöдö да пыртö гражданскöй оборона, виччысьтöмторйысь олысьясöс да мутасъяс дорйöм, пöжарысь видзчысьöм кузя Коми Республикаса законодательнöй да мукöд нормативнöй правовöй акт балаяс;

8) индöм пöрадок серти участвуйтö:

           прöстман ветлысь военнöй эмбур эрдöдöм кузя уджын, дасьтö да петкöдлö Россияса ВЛМ могмöдан структурнöй  юкöдувъясö эмбур лыддьöгъяс, кодъясöс колö инавны индöм ногöн, а сiдзжö участвуйтö индöм эмбур иналöм кежлö дасьтöмын;

аварийно-спасательнöй службаяс (формированиеяс), а сiдзжö мездысьясöс да государственнöй инспекторъясöс пöжарнöй надзор кузя аттестуйтöмын;

военнöй кадö ПВГС кузя мероприятиеяс нуöдöмын;

«Россия Федерацияса гражданскöй оборона йылысь» да «Природнöй да техногеннöй сяма виччысьтöмторйысь олысьясöс да мутасъяс дорйöм йылысь» быд вося государственнöй докладъяс дасьтöмын;

гражданскöй оборонаын, виччысьтöмторйысь öлöдöмын да сiйöс бырöдöмын, пöжарысь видзчысьöмын научно-исследовательскöй да опытно-конструкторскöй уджъяс котыртöмын да нуöдöмын;

объектъяслысь, кодъяслöн уджыс йитчöма производстволöн ыджыд öпасносьткöд, безопасносьт декларацияяслы экспертиза котыртöмын;

виччысьтöмторйысь да пöжарысь помкаяс, условиеяс да колясъяс туялöмын, а сiдзжö мераяс лöсьöдöмын, кодъясöс веськöдöма виччысьтöмтор бырöдöм да пöжаръяс кусöдöм вылö условиеяс дасьтöм вылö;

ГОВЛ да ПВГС юкöнын профессиональнöй дасьтöм кузя комиссияяслöн уджын;

вежласян состав комплектуйтöмын да Россияса ВЛМ велöдан учреждениеяслöн выпускникъясöс юклöмын;

9) законодательство серти дасьтö вöзйöмъяс со мый кузя:

гражданскöй оборона кузя категорияяс дорö организацияяс юклöм;

гражданскöй оборона кузя чукöръяс дорö мутасъяс юклöм, а сiдзжö дзебсянiнъяс да мукöд гражданскöй оборона объект лöсьöдöм, чукöртöм, видзöм да гражданскöй оборона могъясын материально-техническöй, сёян-юан, медицинскöй да мукöд средствоöн  вöдитчöм;

олысьясöс, материальнöй да культурнöй донаторъяс абу öпаснöй районъясö эвакуируйтöм, найöс иналöм;

доймöм йöзлы медводдза отсöг сетöм могысь бурдöдчан да мукöд учреждение паськöдöм; 

гражданскöй оборона войскалысь соединениеяс, воинскöй часьтьяс мирнöй кадö виччысьтöмторъясысь öлöдöм да найöс бырöдöм вылö веськöдöм мероприятиеяс нуöдöм вылö, а сiдзжö пöжаръяс кусöдöм могысь налы сетöм могъяс кузя мероприятиеяс нуöдöм вылö кыскöм;

виччысьтöмторъяс бырöдöм да пöжаръяс кусöдöм могысь ВЛРС территориальнöй подсистемалысь вынъяс да средствояс кыскöм;

гражданскöй обороналöн медшöр юöртан территориальнöй система лöсьöдöм, бурмöдöм да дасьöн  кутöм;

гражданскöй оборона мероприятиеяскöд йитчöм юкöнын Коми Республикаса экономикалысь мобилизационнöй план лöсьöдöм;

Коми Республика мутасын гражданскöй оборонаöн веськöдлан техническöй системаяс пыр дасьöн вöчöм да кутöм;

веськöдлан органъяс да юкöдувъяс артмöдöм, выль ног котыртöм да бырöдöм;

Комитетлысь, а сiдзжö веськöдлан органъяслысь да юкöдувъяслысь типöвöй структураяс да штатъяс (штатнöй расписаниеяс) лöсьöдöм;

материальнöй донаторъяс, мый индöма виччысьтöмторъяс бырöдöм да пöжаръяс кусöдöм дырйи нюжöдны позьтöм уджъяс вöчöм  вылö,  государственнöй резервысь босьтöм;

10) аслас компетенцияын видзöдö:

веськöдлан органъяслöн да юкöдувъяслöн удж бöрся;

экономика объектъяс стöча уджалöм  да военнöй кадö олысьяслöн олöм вылö веськöдöм мераяс олöмö пöртöм бöрся;

войтырöс дорйöм могысь материально-техническöй, сёян-юан, медицинскöй да мукöд средство запасъяс лöсьöдöм да видзöм бöрся;

öпаснöйöн лоны вермана объектъясын локальнöй юöртан системаяс лöсьöдöм да дасьлун бöрся;

видзöдан да лабораторнöй контроль нуöдан ведомственнöй службаяс разведкаöн нуöдöм кузя могъяс олöмö пöртöмлöн дасьлун бöрся;

гражданскöй обороналöн инженерно-техническöй мероприятиеяс проектируйтан нормаяс олöмö пöртöм, защитнöй стрöйбаяс, быдöнöс торйöн доръян средствояс, техника да  торъя эмбур чукöртöм да дасьöн  кутöм, югöрöн сайöдчöм кузя мероприятиеяс нуöдöм бöрся;

виччысьтöмторйысь да пöжаръясысь öлöдöм да ВЛРС территориальнöй подсистемалысь вынъяс да средствояс татшöм лоöмторъяс дырйи  дасьлун кузя мероприятиеяс бöрся;

Коми Республикаса министерствоясöн да олöмö пöртысь власьт мукöд органöн, меставывса асвеськöдлан органъясöн да организацияясöн гражданскöй оборона, виччысьтöмторйысь да пöжаръясысь олысьясöс да мутасъяс дорйöм кузя мероприятиеяс котыртöм бöрся;

ВЛРС территориальнöй, функциональнöй подсистема юкöнъяслöн, налöн аварийно-спасательнöй, сы лыдын мусир корсян, шедöдан, видзан да нуан службаяслöн (формированиеяслöн) дасьлун бöрся, медым öлöдны да бырöдны мусирлысь да мусир прöдуктлысь аварийнöй киссьöм;

веськöдлан органъясын да юкöдувъясын пожарно-техническöй оборудование, торъя техника да мукöд эмбур эмлун бöрся;

11) организационно-методическöя веськöдлö:

Коми Республикаса гражданскöй оборона службаяслöн да организацияяслöн уджöн;

природнöй да техногеннöй сяма виччысьтöмторъяс бырöдöм вылö материальнöй озырлун резервъяс артмöдöмöн, видзöмöн, наöн вöдитчöмöн да найöс содтöмöн;

гражданскöй оборонаса гражданскöй организацияяс дасьтöмöн да йöзöс велöдöмöн, кыдзи колö дорйысьны военнöй кадö либö тайö лоöмторъяс бöрын омöльторъясысь, а сiдзжö кутшöм ногöн да кыдзи дорйысьны виччысьтöмторъяс да пöжаръяс дырйи;

12) аслас компетенцияын:

велöдö гражданскöй оборонаын, виччысьтöмторйысь öлöдöмын да найöс бырöдöмын, пöжарысь видзчысьöмын Комитетö пырысьясöс, веськöдлан органъяс да юкöдувъяс;

могмöдö ВЛРС территориальнöй подсистемаса быдлунъя веськöдлан органъяслысь дасьлун;

нуöдö государственнöй либö служебнöй гусяторъя юöр дорйöм кузя мероприятиеяс, котыртö да уджöдö торъя связь; 

котыртö Коми Республикаса виччысьтöмторъяс кузя комиссиялысь удж;

нуöдö Россияса ВЛМ компетенцияö пырысь юалöмъяс кузя официальнöй статистическöй учёт да государственнöй статистическöй отчётносьт;

кутö веськöдлан органъяслысь да юкöдувъяслысь боевöй да мобилизационнöй дасьлун;

лöсьöдö да петкöдлö öпаснöйöн лоны вермысь объектъяслысь, мутасъяслысь да мусирöн да мусир прöдуктöн няйтсьöм акваторийяслысь индöм ногöн реестръяс нуöдöм вылö материалъяс;

участвуйтö веськöдлан органъясын да юкöдувъясын войтыркостса öтувъя уджын;

котыртö да кутчысьö гарнизоннöй да караульнöй служба индöм ногöн нуöдöмö;

корö виччысьтöмторъяс бырöдöм да пöжаръяс кусöдöм вылö вынъяс да средствояс;

збыльмöдö удж видзöм да безопасносьт техника кузя быть олöмö пöртана мераяс;

лöсьöдö сыувса личнöй составлысь профессиональнöй тöдöмлунъяс кыпöдан уджтасъяс да планъяс;

мобиализационнöя паськöдö гражданскöй оборона войскаса выль артмöм воинскöй часьтьяс, веськöдлан органъяс да юкöдувъяс;

13) индöм ногöн сетö отсöг:

асвöляа пöжарнöй öтувтчöмъяс да формированиеяс бурмöдöмын да сöвмöдöмын;

пöжаръясысь öлöдан да найöс кусöдан средствоясöн организацияяс могмöдöмын;

сыувса личнöй составöс физическöя бурмöдöмын;

Россия Федерацияса пожарно-прикладнöй спорт федерациялöн уджын;

Россияса ВЛМ системаын рационализаторскöй  да выльтор вöчан уджын;

14) олöмö пöртö индöм ногöн законодательство серти государственнöй надзор;

15) веськöдлö аслас компетенцияын веськöдлан органъяслöн да юкöдувъяслöн уджöн;

16) участвуйтö стандарт, норма, правилö балаяс да мукöд нормативнöй документ видлалöмын, кодъяс корöны пöжарысь видзчысьöм  либö кутшöмъясын тайö корöмъяссö колö индыны; 

17) примитö мераяс веськöдлан органъяслöн да юкöдувъяслöн уджлысь передовöй опыт тöдмалöм, öтувтöм да паськöдöм могысь, сы лыдын Коми Республикаса государственнöй власьт органъяскöд да меставывса асвеськöдлан органъяскöд гражданскöй оборона, вичысьтöмторъясысь öлöдöм да найöс бырöдöм, пöжарысь видзчысьöм кузя öтув уджын, лöсьöдö мераяс тайö уджсö бурмöдöм кузя;

18) олöмö пöртö Коми Республика мутасын Россияса ВЛМ системаын заказчиклысь удж; 

19) котыртö да нуöдö тематическöй сöвещаниеяс, семинаръяс, конференцияяс, кывкöрталö да лэдзö тайö мероприятиеяслöн бöртас кузя материалъяс;

20) видлалö законодательствоын индöм пöрадок серти веськöдлан органъяслысь да юкöдувъяслысь видлалö удж, видзöдö аддзöм тырмытöмторъяс бырöдöм кузя уджъяс олöмö пöртöм бöрся;

21) арталö ПВГС пырысь военнослужащöйясöс, мездысьясöс, радöвöй да юрнуöдысь йöзöс, кодъяслы колö бурмöдны олан условиеяс, могмöдö индöм ногöн найöс оланiнöн;

22) нуöдö ПВГС пырысь военнослужащöйясöс, радöвöй да юрнуöдысь йöзöс да Комитетын, веськöдлан органъясын да юкöдувъясын уджалысьясöс социальнöя могмöдöм кузя удж;

23) сетö отсöг велöдан учреждениеяслы да велöдан юкöдувъяслы (шöринъяслы), гражданскöй оборона курсъяслы велöдан удж программно-методическöя могмöдöмын;

24) тöдмалö коланлунсö да аслас компетенцияын могмöдö веськöдлан органъяс да юкöдувъяс ресурсöн;

25) видлалö гражданалысь письмöяс, норасьöмъяс да шыöдчöмъяс, примитö мераяс аддзöм тырмытöмторъяс бырöдöм кузя;

26) олöмö пöртö законодательство серти мукöд удж.

IV. Комитетлöн полномочиеяс

11. Аслас компетенциын Комитет:

1) индöм ногöн нуöдö прöверкаяс гражданскöй оборона, виччысьтöмторъясысь öлöдöм да найöс бырöдöм, пöжарысь видзчысьöм кузя Коми Республикаса министерствоясын да олöмö пöртысь власьт мукöд органын, меставывса асвеськöдлан органъясын да организацияясын;

2) индöм ногöн корö да босьтö государственнöй статистика органъяслысь, Коми Республикаса государственнöй власьт органъяслысь, мукöд государственнöй органлысь, меставывса асвеськöдлан органъяслысь да организацияяслысь юöр да тöдмаланторъяс, кутшöмъяс колöны сылы сетöм могъяс олöмö пöртöм вылö;

3) сёрнитчöм серти корö экспертъясöс, медым нуöдны туялöмъяс, экспертиза да вöчны кывкöртöдъяс гражданскöй оборона, виччысьтöмторъясысь öлöдöм да найöс бырöдöм, пöжарысь видзчысьöм кузя;

4) кутö торъя транспорт, кодöс оборудуйтöма колана ногöн.

V. Комитетöн веськöдлöм

12. Комитетöн юрнуöдö веськöдлысь, кодöс индöны чинö да мездöны чинысь Россия Федерацияса законодательствоöн индöм ногöн Россия Федерацияса Президентöс Рытыв-Войвыв федеральнöй округын полномочнöй петкöдлыськöд да Коми Республикаса Юралыськöд сöгласуйтöмöн.

13. Комитетöн юрнуöдысь лоö Коми Республикаса гражданскöй оборона кузя начальникöс вежысьöн.

14. Комитетöн веськöдлысьлöн эм сiйöс вежысьяс, сы лыдын кык медводдза, Пöжарысь видзчысян государственнöй служба кузя медводдза вежысьöс пыртöмöн, кодъясöс индöны чинö да мездöны чинысь индöм ногöн.

15. Комитетöн веськöдлысьöс вежысьяс уджалöны дöверенносьттöг Комитет нимсянь веськöдлысьöн индöм правояс да могъяс серти.

Комитетöн веськöдлысьыс кö отпускын, командировкаын, висьö да с. в., сiйöс вежö да дзоньнас босьтö сылысь полномочиеяссö веськöдлысьöс медводдза вежысьяс пиысь öти сыöн индöм серти.

16. Пöжарысь видзчысян государственнöй служба кузя комитетöн веськöдлысьöс медводдза вежысь öттшöтш чин кузя лоö Пöжарысь дöзьöр кузя Коми Республикаса медыджыд государственнöй инспекторöн.

17. Комитетöн веськöдлысь:

1) котыртö Комитетлысь уджсö;

2) кывкутö Комитетлы индöм могъяс да кöсйöмъяс олöмö пöртöм 

вöсна;

3) юклö могъяссö сiйöс вежысьяс костын;

          4) вынсьöдö Комитетлöн структурнöй юкöдувъяс йылысь положениеяс да тайö юкöдувъясöн юрнуöдысьяслысь служебнöй могъяс;

5) пыртö индöм ногöн Россияса ВЛМ-лы да Коми Республикаса Правительстволы Комитетлысь да веськöдлан органъяс да юкöдувъяслысь структура, штат (штатнöй расписание) бурмöдöм кузя вöзйöмъяс;

6) пыртö индöм ногöн Коми Республикаса Юралысьлы да Коми Республикаса Правительстволы нормативнöй правовöй акт балаяс гражданскöй оборона, виччысьтöмторйысь олысьясöс да мутасъяс дорйöм, пöжарысь видзчысьöм кузя, а сiдзжö Комитетлысь удж котыртöм кузя вöзйöмъяс;

7) бöрйö да индö Комитетлысь да веськöдлан органъяслысь да юкöдувъяслысь личнöй состав, дасьтö найöс уджсикас серти, кутчысьö оланпасö да дисциплинаö;

8) законодательство серти босьтö удж вылö, вуджöдö да мездö уджалысьясöс удж вылысь;

9) индöм ногöн вöзйö военнослужащöйясöс, ПВГС радöвöй да юрнуöдысь йöзöс, кодъяс нуöны военнöй служба (служба) Комитетын, веськöдлан органъясын да юкöдувъясын воинскöй чинъясö (чинъясö), вуджöдны военнöй служба (служба) кузя, мездыны военнöй службаысь (службаысь) да сетны налы воинскöй (торъя) званиеяс;

10) законодательство да Министрöн индöм полномочиеяс серти индö военнослужащöйяслы, ПВГС радöвöй да юрнуöдысь йöзлы воинскöй чинъяс (чинъяс), мездö найöс военнöй службаысь (службаысь) да сетö налы воинскöй (торъя) званиеяс;

11)  индöм ногöн вöзйö наградитны асьнысö бур боксянь петкöдлысь военнослужащöйясöс, ПВГС радöвöй да юрнуöдысь йöзöс да Комитетын уджалысьясöс да сыувса веськöдлан органъяс да юкöдувъяс Россия Федерацияса государственнöй наградаясöн, Россияса ВЛМ морöсвыв пасъясöн, а сiдзжö вöзйыны мöд сикас ошкöм;

12) ас компетенцияын могмöдö правовöй да социальнöй дорйöмöн сыувса военнослужащöйясöс, ПВГС радöвöй да юрнуöдысь йöзöс да налöн семьяö пырысьясöс, а сiдзжö Комитетын уджалысьясöс;

13) индöм ногöн мöдöдö военнослужащöйясöс, ПВГС радöвöй да юрнуöдысь йöзöс да Комитетса уджалысьясöс служебнöй командировкаясö;

14) котыртö öтув удж олöмö пöртысь федеральнöй власьт органъяслöн территориальнöй органъяскöд, Коми Республикаса государственнöй власьт органъяскöд, мукöд государственнöй органкöд, меставывса веськöдлан органъяскöд да организацияяскöд Комитетлöн компетенция кузя;

15) петкöдлö Комитетсö индöм ногöн олöмö пöртысь федеральнöй власьт органъяслöн территориальнöй органъясын, Коми Республикаса государственнöй власьт органъясын, меставывса асвеськöдлан органъясын да организацияясын;

16) гражданскöй оборона бöрся видзöдöм, виччысьтöмторъясысь öлöдöм да найöс бырöдöм, пöжарысь видзчысьöм кузя мероприятиеяс збыльмöдöм бöрся прöверка нуöдöм серти индöм ногöн мöдöдö вöзйöмъяс аддзöм тырмытöмторъяс бырöдöм йылысь Коми Республикаса олöмö пöртысь власьт органъясса, меставывса асвеськöдлан органъясса да организацияяса юрнуöдысьяслы;

17) индöм ногöн юклö сетöм сьöм да материальнöй озырлун;

18) петкöдлö Комитетлысь интересъяс дöверенносьттöг, кырымалö сёрнитчöмъяс Россия Федерацияса законодательствоöн индöм пöрадок серти;

19) кывкутö аслас компетенцияын государственнöй гусяторйöн лоан юöр вöсна да торъя йитöдöн колана ногöн вöдитчöмын условиеяс лöсьöдöм вöсна;

20) олöмö пöртö сылы сетöм право ошкыны да кыскыны дисциплинарнöй кывкутöмö:

ассьыс военнослужащöйясöс – Россия Федерацияса Вооружённöй Вынъяслöн воинскöй öтувъя уставъясöн индöм пöрадок серти;

          ПВГС ассьыс радöвöй да юрнуöдысь йöзöс – Россия Федерацияса войтырöс доръян, виччысьтöмторйысь видзан да неминучаысь колясъяс бырöдöм кузя министрлы сетöм правояс да полномочиеяс серти;

Комитетса уджалысьясöс – Россия Федерацияса удж кодекс серти.

18. Олöмö пöртö мукöд полномочие Россия Федерацияса законодательство да Коми Республикаса законодательство серти.

19. Комитетöн веськöдлысьлöн решениеяс оформитöны, кыдзи век овлö, приказъясöн.

20. Медым видлавны юалöмъяс, кодъяс йитчöны Комитетлöн компетенциякöд, сы бердын вермас лоны лöсьöдöма пыр уджалысь оперативнöй сöвещание, а сiдзжö котыртöма сöветъяс, уджалан группаяс да мукöд коллегиальнöй орган.                                                    »

Вудж. Ануфриева, 21 567 пас


